
					ఈ పుట అచ్చుదిద్దబడ్డది

     రక్షోజాక్ష శుభప్రధానగరిమన్ రాజిల్లురాజేంద్రులన్

     సాక్షాద్బ్రహ్మము నీవె ధన్యులకుఁ గృష్ణా! దేవకీనందనా!41

మ. కొలిచేదిన్ వగలేకనే నడిగితే కోపించు టీలేకనే

     చెలువం బెచ్చుటకోటనేవిభవముల్ చేకూరుటల్ రూకనే

     బలవంతుం డగుమూకనే సతిచెడున్ ప్రాణేశుపైఁ గోపనే

     జలదశ్యామల శంఖచక్రధర కృష్ణా! దేవకీనందనా!
42

మ. బలశౌర్యోన్నతి శత్రులం గెలిచి సప్తద్వీపవిశ్వంభరా

     స్థలి నేలించి సమస్తవైభవములన్ దీపించి దిక్పాలకా

     వళి కీర్తింప మెలంగునైషధుఁడు దా వర్తింపఁడే తొల్లి వం

     టలవాఁడై ఋతుపర్ణుచెంగటను కృష్ణా! దేవకీనందనా!
43

మ. ధరలో గోళకుఁ డైనపాండునికళత్రం బందు వేర్వేఱనే

     వురకున్ బుట్టినపాండునందనులు దివ్యుల్మెచ్చ వర్తింపఁ ద

     చ్చరితం బంతయు భారతంబని ప్రశస్తంబయ్యె నీనామసం

     స్మరణప్రౌఢిమఁ గాదె యీఘనత కృష్ణా! దేవకీనందనా!
44

మ. క్రతువుల్ నూఱొనరించి యింద్రపదవిన్గర్వించియింద్రాణికై

     ధృతిఁదూలన్ మరుఁడేచఁగా నహుషుఁడద్దేవేంద్రుభోగానుసం

     గతిగాఁ గోరినకుంభసంభవుఁడు గిన్కన్ దిట్టినన్ జెందఁడే

     సతతంబున్ పెనుబాముచందమును కృష్ణా! దేవకీనందనా!
45

		 ఈ పేజీలో చివరి మార్పు 23 నవంబరు 2021న 05:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

